
				এই পাতাটির মুদ্রণ সংশোধন করা প্রয়োজন। 
{ २*७ }
নিরঞ্জনাপ্রদেশবাসী কালিকাভিধ অন্ধ নাগ বুদ্ধকর্তৃক উৎপাটিতনয়ন হইয়া ভূমির শব্দ শ্রবণে নির্গত হইয়াছিল। ৩২। ।
ঐ নাগ সৰ্ব্বলক্ষণসম্পন্ন ও তপ্তকাঞ্চনকান্তি বোধিসত্ত্বকে বিলোকন করিয়া বদ্ধাঞ্জলি হইয়া বলিয়াছিল । ৩৩ ।
হে নলিননয়ন । তুমি কমনীয়দেহ হইয়৷ এই যৌবনকালেই রাজলক্ষীকে বিরহবেদন প্রদানপূর্বক বনে বিচরণ করিতেছ। তুমি অনুপম শান্তির উন্মেষদ্বারা সন্তোষজনক হইয় প্রাণিগণের ভবসাগরে যথার্থই সেতুস্বরূপ হইতেছ। ৩৪ ৷
এই সকল হরিণগণ এখানে ভয়বশতঃ তরলভাব ত্যাগ করিতেছে । পক্ষিগণ নিকটে আসিয়া ক্রীড়া করিয়া বিচরণ করিতেছে । দুর্বল ও সবল সকলেরই হৃদয়ে এক অনিৰ্ব্বচনীয় আশ্বাসভব হইয়াছে । ইহাতে আমি বুঝিতে পারিতেছি যে, ইহা নিশ্চয়ই আয়াসরহিত ও সুখপ্রদ বুদ্ধের দেহই হইবে। ৩৫ ৷
করিশাবক পদ্মপ্রীতিবশতঃ সিংহের উপরে নিজগুণ্ড স্থাপিত করিতেছে। ময়ুরগণ নিজ পিচ্ছদ্বারা বীজন করিয়া স্নিগ্ধালাপদ্বারা স্থখিত করিতেছে। এই লোলাপাঙ্গ হরিণী সম্মুখেই প্রণয়োম্মুখী হইতেছে। এ সমস্তই শান্তিসময়ের পবিত্র প্রসাদময়ী অবস্থা । ৩৬ ।
অদ্যই তুমি বুদ্ধত্ব প্রাপ্ত হইয়া এবং বিশুদ্ধ বোধি লাভ করিয়া পূর্ণচন্দ্র যেরূপ সদ্যঃপ্রসাদ ও প্রমোদভরে উল্লসিত কুমুদ্বতীকে আনন্দিত করে তদ্রুপ ত্রিভুবনকে আনন্দিত করিবে। ৩৭ ৷
দিননাথের ন্যায় প্রদীপ্ত তেজঃসম্পন্ন তদীয় বিলোকনে কমলপ্রবোধের ন্যায় সমস্ত লোকের দিব্যজ্ঞান উদয় হওয়ায়, তাহদের হৃদয়পদ্ম হইতে মধুপশ্রেণীর স্যায় মোহান্ধকারাবলী নির্গত হইতেছে এবং পুনর্বার বন্ধনভয়ে আর উহাতে প্রবেশ করিতেছে না। ৩৮।

